
Skólaráðsfundur 06. 10. 2026 

 

Mættir: Matti, Hjalti, Vidas, Guðlaug, Laufey Saga, Axel, Lilja Jóhanna, Halla Tinna, 
Aðalheiður og Hrefna. 

 

Rætt um hlutverk skólaráðs: Nýir fulltrúar boðnir velkomnir og aðeins farið yfir hlutverk 
ráðsins. Skólaráð á að vera í öllum grunnskólum landsins samkvæmt lögum og fjalla um 
helstu áætlanir skólans og breytingar á skólahaldi. Rætt um hlutverk allra í skólaráðinu og 
að þeir sem eru í ráðinu eru fulltrúar þeirra hópa sem mynda skólasamfélagið. Bent á 
sendan upplýsingabækling um hlutverk skólaráðs. Einnig rætt um að fundargerðir ráðsins 
eru settar á heimasíðu skólans og að vert væri að senda einn póst á starfsmenn og foreldra 
til að kynna ráðið og fulltrúa þess. 

Starfsáætlun og undartími ráðsins: Allir sáttir með starfsáætlun skólaráðsins og 
fundartíma á mánudögum kl: 08:10. Fundaráætlun skólaársins kynnt og tímasetningar á 
næstu fundum ráðsins. 

Símareglur: Rætt er um uppfærðar reglur um síma en allir eru sáttir við reglurnar og finnst 
þær sanngjarnar. Almennt gengur vel að fylgja eftir símreglum en síminn hefur verið 
töluvert að trufla fáeina nemendur á unglingastigi. Nemendur á unglingastigi fá að vera 
með síma í Fókus og þegar þeir yfirgefa skólann í hléum eða götum. Reglur eru nú að ef 
sími er tekinn þrisvar sinnum af nemanda þá þarf forráðamaður að sækja síma nemanda 
í skólann. Stefnt er að því að vera með málþing 10 nóvember með 7.-10. bekk  um 
skólabrag og símalausan skóla. Símapassi er notaður ef nemendur mega nota síma á 
skólatíma með leyfi kennara vegna sérstakra verkefna, s.s. þegar verið er að taka upp 
myndbönd.  

Námsviðtöl: Viðtölin í október eru með áherslu á nemendastýrð viðtöl og á líðan en í 1.-
2. bekk eru viðtölin í febrúar með þessar áherslur. Spurning um hvort kennarar fái smá 
frelsi um að haga viðtölum eftir nemendahópi og aðstæðum. Foreldrar og nemendur voru 
almennt ánægðir með nemendastýrðu viðtölin. Nemendur þurfi þjálfun í að segja frá og 
meta sig sjálf. Mikilvægt er að nemendur fái tækifæri til að þjálfa þessa færni.   

Starfsáætlun skólans kynnt: Fjallað um yfirferð á henni og talað um skjal í vinnslu en 
fulltrúar höfðu áður fengið áætlunna senda í pósti. Mikilvægt að hún sé lesin vel yfir og 
gerðar athugasemdir við hana. Nokkrar góðar athugasemdir komu fram sem verða nýttar 
til að uppfæra áætlunina. Einnig var rætt um að fólk gæti skoðað betur þegar tími gefst til 
og senda þá síðar athugasemdir ef einhverjar eru. Starfsáætlun er uppfærð á hverju hausti 
og er birt á heimasíðu skólans.  



Jólaþorp Ingunnarskóla: Rætt var um jólaþorpið em verður 17. desember kl. 17:00 – 
19:00. Allir eru mjög ánægðir með skipulagið og þessa góðu samverustund í skólanum.  

Önnur mál: Rætt um breytingu á samverutíma nemenda í 1.-6. bekk,  sem var áður á 
föstudögum en er nú á mánudagsmorgnun. Einnig var rætt um að nú byrjar kennlsa alla 
daga á yngsta stigi á sama tíma eð um 8:30 en ekki eins og áður þegar skólinn byrjaði 
seinna á föstudögum.  

Rætt um nemendafjölda og hvaða áhrif fækkun nemenda getur haft á skipulag skólans. 
Einnig var rætt um möguleika á færslu nemenda milli skólahverfa og kom fram að töluvert 
að börnum utan hverfis kæmu í Ingunnarskóla. Nú eru tæplega 280 nemendur í skólanum 
fyrir utan nemendur sem eru í íslenskudeild skólans. Það hefur aldrei aður verið svona 
fámennt og rætt var um hvort það færi ekki að styttast í að það myndi fjölga aftur í hverfinu. 

Ávaxtahressingin sem byrjaði 1. október var nefnd, ekki komin mikil reynsla en allir geta 
skráð börnin í áskrift og sagt sig svo úr henni ef ekki er áhugi á að halda áfram. Mötuneytið 
sker niður ávexti og fulltrúar nemenda sækja í mötuneytið. Þetta fer vel af stað en síðan 
metum við hvernig áhuginn er og hvernig þetta þróast. Alltaf er boðið upp á um þrjár 
mismunandi tegundir hverju sinni og alltaf einhver beytileiki á milli daga. 

Nefnt að aðalfundur foreldrafélagsins sé á morgun.  

 

Fundi slitið klukkan 9:15.  

H.E.S. ritaði fundargerð 


